
Ong Pah jang liat begitoe djadi lebi koeatir. la poen taoe, bahoewa dirinja ada ditjoerigain. Maka boeat tetepken maksoednja berhianat, ia lantas prenta lagi orang bawa soerat kapasanggrahan moesoe, dalem mana ada ditetepken hari dan waktoenja boeat Kan Li-poet kirim barisan jang hoeat menjerang, soepaja dari dalem poekoel kaloear dan dari loear menjerang kadalem.

Sadari wates itoe sampe bebrapa hari jang berikoet tida terdjadi pertempoeran apa-apa. Di sebrangnja itoe soengei tida kaliatan sabidji manoesia atawa koeda. Dan maski begitue, di fihaknja Houw-jan Tjiak tida brentinja meronda dan mendjaga, kerna ia poen koeatir kaloe diam- diam moesoe meuoenggoe waktoe jang baek.

Pada soeatoe malem waktoe toeroen oedjan besar, dimana angin ada menderoe-deroe dan
geloedoek saban-sahan berhoenji galoegoeran, Houw jan Tjiak merasa tjoeriga dan laloe adjak doea poetranja djalan meronda, dengen tida perdoeliken oedjan dan angin jang dingin.

Di sapandjang djalan ini Tjoetjiang goembiraken tentaranja, maka soldadoe-soldadoe itoe djadi getap kombali, Begitoelah sasoedanja berdjalan sedikit djaoe, dari satoe djoeroesan kaliatan sorot api, hingga Houw-jan Tjiak djadi kaget dan bersama sakalian tentaranja marika laloe menoedjoe ka itoe tempat.

